
Početak realizacije projekta

“Naše škole – eko-škole, šta to znači?“

U našoj, te u još tri osnovne škole sa područja Općine Novi Grad Sarajevo započela je realizacija projekta“Naše škole – eko-škole, šta to znači?“.

Ovaj projekat je odobren u okviru programa „Jačanja lokalne demokracije/demokratije (LOD)“, kojeg finansira Evropska unija, a implementira Razvojni program Ujedinjenih nacija (UNDP) u BiH. Nosilac projekta je Centar za okolišno održivi razvoj (COOR). Projekat će se realizirati u periodu decembar 2009 - august 2010. godine u 4 škole i to: OŠ „Aleksa Šantić“, OŠ „Meša Selimović“, OŠ „Behaudin Selmanović“ i OŠ „Dobroševići“.

Eko-škola je međunarodni program ugradnje odgoja i obrazovanja za okoliš u obrazovnim institucijama, od najranijeg uzrasta do visokoškolskih institucija. Od strane Općine Novi Grad iskazana je potreba za implementacijom unificiranog programa obrazovanja za okoliš u obrazovnim institucijama (osnovnim školama) na području Općine putem ovog projekta. U 4 odabrane škole bit će korištena metoda koja je uobičajena za ovaj program i koja se sastoji se od 7 koraka koje škola treba proći u smjeru dobivanja zvanja Eko-škola.

Sa ciljem upoznavanja sa projektom do sada su održani prvi sastanci sa direktorima škola, prezentacije projekta za upravu škola, te prezentacije za nastavno i vannastavno osoblje. Tokom mjeseca februara biće održane i prezentacije za učenike, te prvi sastanak Eko odbora.  

